
Mzali Othandekayo 
Wamkelekile kwisifundo sesiKolo seCawa esithi “Ubomi nokufa.” 

Olu xwebhu luya kunika isikhokelo esingekuphi ngendlela oza kusenza ngaso isifundo. 

Uzilungiselela usibeke njani na isifundo 
Ngezantsi kukho amanye amacebiso endlela onokusilungiselela usenze ngawo isifundo: 

Inyathelo Omakukwenze 
 
1. 

 
Fikelela kwikhasi lebandla eliTsha lobuPostile ngokufaka okanye ucofe 
kwikhonkco elilandelayo elisuka kwi-WhatsApp: 
https://bit.ly/3NACSSHS 
 

 
2. 

 
Qokelela ezi zixhobo zilandelayo ukuze uqiniseke ukuba usilungele isifundo: 

• iBhayibhile 
• Isifundo esikwimo yePDF esele ilungisiwe 
• Incwadi yomsebenzi womntwana kunye neepensile, iikhrayoni, njl. 
• Isiqwana sevideo  sisixhobo  esongeziweyo / sisixhobo esongezelweyo 

sokuzikhethela 
 
Qaphela: 
 
2.1: Elona xesha lifanelekileyo ekufundiseni isifundo kusemva kwenkonzo 
yakusasa ngeCawa ukugcina inkqubo eqhelekileyo yesiKolo seCawa. 
. 
2.2: Nceda usenze sigqale kumxholo (sibe sifutshane) kangangoko, ucingele 
ixesha labo lokukwazi kwabo ukuphulaphula (ukugxila kwisifundo) sabantwana 
bethu-umazi kakuhle umntwana wakho! 
ISikolo seCawa ngokwesiqhelo asidluli kwimizuzu engama-45. 
2.3: Isifundo seseklasi ngaye (Umzekel. SS, RI okanye Isiqinisekiso). 
2.4: Nceda unxibelelane notitshala wesiqinisekso ukuba ufuna naluphina uncedo 
okanye ufuna nasiphina isixhobo kwezi zingasentla.         

 
3. 

 
Thandaza (jonga umthandazo osekupheleni kolu xwebhu) kwaye ucele uThixo 
ukuba akusebenzise njengesixhobo sokuzisa isifundo ngendlela ayakuthanda 
ukuba sisenze ngayo. 

   

  

 

 
 
Ukwenza iSifundo seSikolo seCawa ekhaya 

https://bit.ly/3NACSSHS

Uzilungiselela usibeke njani na isifundo 
Siyaqhubekeka ukwabelana  ngamacebi athile  ngendlela esinokuthi silungiselele ukwenza 
isifundo: 

Inyathelo Omakukwenze 
4 Dala  indawo yokufunda emnandi, engenasiphazamiso apho wena nabantwana 

nikwinqanaba elifanayo. 
Umzekelo: Hlalani phantsi okanye ningqonge itafile. 
 

 
5 

 
Funda isifundo. Phinda ufunde isifundo ukuze usiqonde. 
Bukela isiqwana sevideo sesifundo ukufumana ulwazi olungcono lwesifundo. 
 

 
6 

 
Zenzele amanqaku kwiingongoma ezibalulekileyo ongathanda ukuzikhumbula. 
 

 
7 

 
Yiqonde injongo yesifundo ekufuneka sikhunjulwe ngumntwana wakho. 
 

 
8 

 
Fundisa isifundo kumntwana wakho. 
 

 
9 

 
Mbonise umntwana wakho ivideo kwaye uphinde ugxininise kwintsingiselo. 
 

 
10 

 
Jolisa umntwana wakho kumsebenzi okwincwadi yomntwana 
 

 
11 

 
Thandaza, okanye ucele umntwana wakho athandaze ukuvala isifundo. 

 

Izixhobo ezifumanekayo ngokweSikolo saseKhaya 
Nazi izixhobo zokuphucula umgangatho wesifundo: 

1. Incoko ka-WhatsApp ngesifundo kunye nolunye usapho olunomntwana okwisiKolo seCawa 1. 

2. Xoxa ngesifundo nabanye abazali ukuze ufumane ingcaciso ngokubhekisele kwisifundo 

ngaphambi kokuba usifundise. 

3. Zive ukhululekile ukwenza olwakho uphando ukumana iinkcukacha (ezongelelekileyo). 

4. Nxibelelana kunye noMphathi webandla wesikolo seCawa noTitshala ukufumana inkcukacha 

eyongezelelweyo.  

Isifundo 

Isihloko seSifundo  Ubomi nokufa 

Isicatshulwa 
seBhayibhile  Akukho kufundwa kweBhayibhile 

   
Injongo yesifundo  Abantwana baya kufunda ukuba uYesu Krestu ubanika 

amandla axhasa ubomi. Uya kubakhokela kwaye abakhaphe 
abantwana ebomini. 

 

Isishwankathelo sesifundo: 
• Bantwana abathandekayo ndiqinisekile niya kuvuma ukuba lo nyaka uphelileyo ube 

ngunyaka obunzima kuthi sonke. Zininzi izinto ezenzekileyo esingaziqondiyo. 

• Ngamanye amaxesha sasikhe sasiva sibuhlungu kwaye sisoyika ngamanye amaxesha 

siziva sodwa. 

• Ngamanye amaxesha sasiziva ngathi akukho mntu usiqondayo kwaye akukho mntu 

ukwaziyo ukusichazela ukuba kwenzeka ntoni. 

• Sifundisiwe ukuba singasoloko sithetha neenkokheli zethu ukuba kukho into 

esikhathazayo, kodwa ngamanye amaxesha neenkokheli azikwazi ukusinceda okanye 

zisinike impendulo elula eya kusenza sizive ngcono. 

• Kodwa, ukho umntu onako ukumxelela. Wabandezeleka kakhulu. Uya kuwaqonda 

amaxhala akho aze akunike amandla okuqhubeka. 

• Sithetha ngeNkosi uYesu kunjalo. 

• Nangona wafa kudala, wavuka kwabafileyo. 

• Oku kusinika ithemba kwaye kusenza sivuye. 

• Sonke siza kufa ngenye imini, kodwa umphefumlo wethu awufi, uqhubeka uphila naxa 

sele sifile. UThixo ngoko uya kuwunika umphefumlo wethu umzimba omtsha. Asiwazi 

ukuba unjani lo mzimba mtsha, kodwa uhluke kakhulu kumzimba wethu wangoku. 

• Ngale ndlela uYesu uyaphila. Akunako ukumbona ngamehlo akho enyama, kodwa unako 

ukuba namava ngaYe. 

• INkosi uYesu ifuna ukubaluleka kuthi kwaye ihlale ezintliziyweni zethu. 

• Usenokubuza uthi: “Kufuneka ndenze ntoni ukuze ndibe nokholo olomeleleyo kuYesu 

Krestu kwaye ndibe nethemba elingaka entliziyweni yam?” 

• Uya kufumana oku kwiinkonzo yobungcwalisa njengoko uya kuba namava okuba kufuphi  

kukaYesu Krestu. 

• Ngezwi labathunywa baKhe, abaBingeleli, siyomelezwa. 

• Sivile ngabantu abaninzi abagulayo kakhulu kwanabantu abafayo. 

• Sibuhlungu kakhulu ngabantu abagulayo. Asinako ukucingela indlela nawuphina umntu 

angamelana njani nemeko elusizi ngolu hlobo. 

• Kodwa, ngaphandle kwemeko yabo abantu abaninzi basavuya. Asikuqondi oko. 

• Nangona kungelulanga kumntu ogulayo xa esiva iintlungu nokubandezeleka, bafumana 

intuthuzelo kunye namandla emthandazweni kuba banokholo olugqibeleleyo kuYesu 

Krestu. 

• Uninzi lwabantwana bakaThixo abafana nam nawe siyabathandazela kwaye loo nto 

ibenza babe nombulelo. 

• Sinako ukuqiniseka ukuba uYesu Krestu uyayazi into esijamelana nayo kuba naye 

wabandezeleka kakhulu. 

• Oku kusenza sizive singesedwa kwaye kusivumela ukuba sikwazi ukubona izinto ezintle 

ezisirhangqileyo kuyo yonke intlungu nokubandezeleka. 

 

Sithetha ukuthini esi sifundo kuthi namhlanje? 
• Umphefumlo ubaluleke kakhulu ngaphezu komzimba. 

• Sonke siya kufa ngenye imini, kodwa imiphefumlo yethu iya kuphila ngonaphakade 

• Xa sinalo ukholo kuYesu Krestu, siya kuvuya kwaye siqiniseke ukuba siza kumbona uYesu 

xa ebuya eze kusiphutuma. 

• Abathunywa bakaThixo banikwa thina ukuba basibonise indlela kwaye ngabo sifunda ukuba 

ukufa akusiso isiphelo sobomi. 

• Asidingi kukoyika ukufa, kuba uYesu Krestu uyaphila, kwaye usithembise ngobomi 

obungunaphakade. 

• Ukuba namava ngoYesu, kuzisa uvuyo, nakumaxesha obunzima nosizi. 

• Lowo unamava ngoYesu Krestu, ufumana amandla kunye nesibindi. Ubomi buba 

nentsingiselo entsha kwaye siyakuqonda okubaluleke ngokwenene. 

• Sinako  ukuqiniseka ukuba uYesu Krestu uhlala ngaphakathi kwethu kwaye unathi nokuba 

siyabandezeleka. 

• Akufuneki siyoyike kuba iNkosi soloko ikunye nathi. 

Eminye imibuzo esinokuyibuza: 
1. Xa sisifa, kwenzeka ntoni ngemiphefumlo yethu? 

Impendulo: Imiphefumlo yethu ayinako ukufa kwaye iphila naxa sisifa, iphila 

ngonaphakade 

2. Singayifumana njani intuthuzelo namandla, kwaye sibe namava ngoYesu? 
Impendulo: Ngelizwi likaThixo, elethwe ngabaBingeleli kwiinkonzo zethu zobungcwalisa 

3. Kutheni le nto singoyiki ukufa? 
Impendulo: Kuba uYesu uyaphila kwaye usithembise ubomi obungunaphakade 

4. Ingaba ukho umntu omaziyo ogulayo? 

Impendulo: Benzele umthandazo okhethekileyo. 

 
 

Umthandazo kaTata noMama wokuthandaza ngaphambi kwesifundo: 
Thixo othandekayo, enkosi ngale mini 

Sikelela bonke abazali kunye nabantwana 

Kunga singeva ubukho bakho 

Sikelela isifundo esiya kuba naso 

Nceda usifundise sikukhonze njani 

Kwaye sincede senze intando yakho 

Ukuze sisondele kufuphi kuwe 

Thumela uYesu ukuze asiphuthume 

Kwaye kwanga singakulungela ukuhlangana naYe 

Amen 


